
Աշխատավարձն ուսուցիչներին մոտիվացնող 
բազմաթիվ գործոններից մեկն է միայն, սակայն լա- 
վագույն թեկնածուներին ներգրավելու և լավագույն 
ուսուցիչներին համակարգում պահելու տեսանկյու- 
նից` ամենաէականը։ Ցածր աշխատավարձերը դժվա- 
րացնում են նոր ուսուցիչների ներգրավման և ար
դեն աշխատող ուսուցիչներին համակարգում պա- 
հելու գործընթացը: Բացի այդ, ուսուցչի աշխատա
վարձը խիստ փոխկապված է աշակերտների ցուցա
բերած արդյունքի հետ։ 

Հոդվածում ուսումնասիրվել է տարբեր երկրնե
րում ուսուցչի աշխատավարձի և դրա՝ նվազագույն 
աշխատավարձի ու նվազագույն սպառողական զամ- 
բյուղի հետ հարաբերակցությունը, կատարվել են հա- 
մեմատություններ ՀՀ նույն ցուցանիշի հետ։ Ի տար
բերություն շատ այլ երկրների, որտեղ թեև ուսուցչի 
աշխատավարձը ցածր է այլ ոլորտների աշխատող
ների աշխատավարձերի համեմատ, սակայն հնա
րավորություն տալիս է արժանավայել կյանքով ապ
րելու, Հայաստանում այս խնդիրն առավել սուր է 
դրված. ուսուցչի աշխատավարձը ոչ միայն ցածր է 
այլ ոլորտների աշխատողների աշխատավարձերի 
համեմատությամբ, այլև շատ հաճախ հնարավորու
թյուն չի տալիս արժանավայել կյանքով ապրելու։ Ուս
տի առաջարկվում է բարձրացնել ուսուցչի բազային 
աշխատավարձը՝ համակարգում առավել որակյալ 
կադրեր ներգրավելու, աշակերտների ցուցաբերած 
արդյունքը՝ կրթության որակը բարելավելու նպատա
կով։

 Ուսուցչի աշխատավարձի, 
ինչպես նաև այդ աշխատանքի 

կարևորությանն ու պահանջվող ջանքե
րին դրա համարժեքության հարցը թեժ 
քննարկման առարկա է դարձել ամբողջ 
աշխարհում։ Սակայն, ինչպես վկայում են 
Կրթության համաշխարհային մշտադի
տարկման որոշ զեկույցների1 արդյունքներ, 
ուսուցչի աշխատավարձը հազվադեպ է ար- 
տացոլում աշխատանքի ծանրաբեռնվա
ծությունն ու կարևորությունը: Երբ ուսու
ցիչներն ավելի քիչ են վարձատրվում, քան 
համեմատելի ոլորտների մասնագետները, 
քիչ հավանական է, որ լավագույն աշա- 
կերտները որոշեն ուսուցիչ դառնալ, իսկ 
ուսուցիչներն ավելի հավանական է՝ կոր- 
ցընեն մոտիվացումը կամ թողնեն ուսուց- 
չի մասնագիտությունը: Աշխատանքի և աշ- 
խատավարձի այս անհամամասնության 
հետևանքները շատ լուրջ են, որոնք էլ, հա- 
մադրվելով ուսուցչի աշխատանքի բարձր 
հաշվետվողականության և ծանրաբեռնվա- 
ծության հետ, հանգեցնում են ճգնաժամի՝ 
շատ երկրների կանգնեցնելով ուսուցիչ
ների պակասության խնդրի առաջ2: 

Ուսուցչի աշխատավարձը չափազանց 
փոխկապված է աշակերտների ցուցաբե
րած արդյունքների հետ։ Մասնավորապես, 
39 երկիր ընդգրկող հետազոտության հա
մաձայն, ուսուցչի աշխատավարձի 15% 
բարձրացումը նպաստում է աշակերտնե
րի ցուցաբերած արդյունքի 6-8% ավելաց- 
մանը3։ Ըստ մեկ այլ՝ ՏՀԶԿ 15 երկրի շրջա- 
նում կատարված ուսումնասիրության՝ ու
սուցչի աշխատավարձի 10% բարձրացու
մը հանգեցնում է աշակերտների ցուցա
բերած արդյունքի 5-10% բարձրացման4։ 
Իհարկե, սա ամենևին չի նշանակում, որ 

ուսուցիչների աշխատավարձի բարձրա
ցումը միանգամից բարելավելու է ուսուց
ման որակը կամ առաջադիմությունը, սա- 
կայն երկարաժամկետում դա կնպաս
տի, որ համակարգ մուտք գործեն ավելի 
բարձրորակ մասնագետներ։

ՀՀ-ում ուսուցչի մեկ դրույքի համար 
սահմանված նվազագույն աշխատավար- 
ձի չափը 108800 դրամ էր, իսկ մեկ ուսու
ցչի հաշվով միջին ամսական անվանա
կան աշխատավարձը 2020 թ.-ի առա
ջին կիսամյակի դրությամբ՝ 123,714 ՀՀ 
դրամ5 (գծապատկեր 1), որը ՀՀ միջին աշ- 
խատավարձից ցածր է շուրջ 34%-ով6։ 
Պետք է նշել, որ 2021 թ.-ին ներդրվել է 
ուսուցիչների կամավոր ատեստավորման 
կարգը, ըստ որի՝ նախատեսվում է կամա
վոր ատեստավորման արդյունքում 70 և 
ավելի տոկոս արդյունք ցուցաբերած ուսու- 
ցիչների համար դրույքաչափը սահմանել 
200 հազար ՀՀ դրամ և 5 տարի ժամկե- 
տով 30-50 տոկոս հավելավճար՝ կախված 
ցուցաբերած արդյունքից7։ 2023 թ. բյու- 
ջեով նախատեսվում է ԲՏՃՄ (բնագիտա- 
կան, տեխնոլոգիական, ճարտարագիտա- 
կան առարկաներ և մաթեմատիկա) առար- 
կաների (բացառությամբ մաթեմատիկայի) 
գծով, ինչպես նաև գյուղական՝ մինչև 100 
աշակերտ ունեցող դպրոցների ուսուցիչ- 
ներին տրամադրել հավելավճար՝ չհա
մալրվող թափուր հաստիքները համա- 
լրելու նպատակով8։ Սակայն, համեմատե
լով միջին աշխատավարձի և այլընտ
րանքների հետ, պետք է նշել, որ դրանք 
չնչին ավելացումներ են և չեն կարող էա- 
կանորեն նպաստել չհամալրվող հաս
տիքների լրացմանը։ Մասնավորապես՝ 
30 կամ 60 հազար դրամ հավելավճարի 

1   Teacher salaries: A prerequisite for reform, https://www.iiep.unesco.org/en/teacher-salaries-prerequisite-reform-13479 
2	 Teacher shortages worry countries across Europe, https://www.euronews.com/my-europe/2022/11/30/teacher-shortages-wor-

ry-countries-across-europe#:~:text=There%20will%20be%20a%20shortfall,vacant%20teaching%20posts%20in%20France. 
3	 Teaching and learning: achieving quality for all, EFA Global Monitoring Report, 2013-2014 https://unesdoc.unesco.org/

ark:/48223/pf0000225660?fbclid=IwAR3-6ChQhCtrLe7CVuzoELa2X_llfGAoUM7_GMYD13TpP1i-FbEutmrMU7Q 
⁴	 Teachers’pay and pupil performance  https://cep.lse.ac.uk/pubs/download/cp352.pdf 
5	 ՀՀ ԿԳՄՍ նախարարի 2021 թ. հունվարի 26-ի N 21-Ն հրաման՝ «Սեփական նախաձեռնությամբ (կամավոր) ատեստա

վորման համակարգի ներդրման փորձնական ծրագիրը հաստատելու մասին», https://www.arlis.am/documentview.
aspx?docid=149769 

6	 ՀՀ միջին ամսական անվանական աշխատավարձը 2020 թ. առաջին կիսամյակի դրությամբ 186,410 ՀՀ դրամ է,  
https://www.armstat.am/file/article/sv_06_20a_142.pdf

7	 ՀՀ կառավարության 2022 թ. ապրիլի 28-ի N 596-Ն որոշում՝ «Ուսուցիչների կամավոր ատեստավորման, կամավոր 
ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր 
ատեստավորման հանձնաժողովի ձևավորման կարգը հաստատելու մասին», https://www.arlis.am/DocumentView.aspx?do-
cID=162427

8	 Հայաստանի Հանրապետության 2023-2025 թվականների պետական միջնաժամկետ ծախսերի ծրագիր, https://escs.am/
am/news/13192

Միջին ամսական անվանական աշխատավարձն ըստ տնտեսության 
ինստիտուցիոնալ հատվածների և տնտեսական գործունեության տեսակների, 
2020 թ. հունվար-հունիս (ՀՀ դրամ)9 

ԳԾԱՊԱՏԿԵՐ 1

9	 Կազմվել է՝ https://www.armstat.am/file/article/sv_06_20a_142.pdf  տվյալների հիման վրա։

տրամադրումը ԲՏՃՄ դասավանդող ու
սուցիչներին կամ ամբողջական դրույքի 
վճարումը գյուղական շրջանների փոքր 
դպրոցների ուսուցիչներին չնչին բարձ
րացում է՝ համեմատելով աշխատաշու
կայում առկա այլընտրանքների հետ։ Այս- 
պես, ըստ ինստիտուցիոնալ հատվածնե- 
րի և տնտեսական գործունեության տե
սակների դիտարկելիս, պետական հատ- 
վածում թե՛ կրթության ոլորտի աշխա
տավարձն ընդհանրապես, թե՛ ուսուցչի 
աշխատավարձը՝ մասնավորապես ամե
նացածրն է՝ ՏԳՏԴ А (Գյուղատնտեսու- 
թյուն, անտառային տնտեսություն և ձկնոր- 
սություն) խմբից հետո։ Ընդ որում, պե
տական հատվածում կրթություն/պետա
կան հատվածի միջին աշխատավարձ հա- 
րաբերակցությունը 0.75% է, այն դեպ
քում, երբ ոչ պետական հատվածում այդ 
հարաբերակցությունն ավելի բարձր է՝ 
0,86%։ Գծապատկեր 1-ից կարելի է նկա
տել, որ ոչ պետական հատվածում կրթու
թյան ոլորտի միջին աշխատավարձն ամե- 
նևին էլ ամենացածրերից չէ, ինչպես պե
տական հատվածում է։

Պետական հատվածում կրթության 
ոլորտի աշխատավարձի մակարդակը 
ցույց է տալիս, թե պետության առաջնա
հերթությունների շարքում որ տեղում է 
կրթությունը։ Համեմատության համար 
նշենք, որ քաղաքացիական ծառայության 
համակարգում բազային աշխատավարձի 
բոլոր գործակիցները բարձր են ուսուցչի 
աշխատավարձի գործակցից։ Իրավապահ 
համակարգում ևս աշխատավարձերն ան
համեմատելի բարձր են, օրինակ՝ նոր ըն- 
դունվող կրտսեր պարեկի (0-2 տարի զին- 
ծառայության ստաժով և միջնակարգ 
կրթության հիմունքով՝ ընդամենը 5 ամիս 
տևողությամբ «Ոստիկանական գործ»  

նախնական մասնագիտական կրթության 
վկայականով10) ամսական աշխատա
վարձը, ներառյալ ՀՀ կառավարության 
03.07.2014 թ. №710-Ն և 03.07.2014 թ. 
№712-Ն11 որոշումներով սահմանված լրա- 
վճարը և հավելումները՝ նախքան ՀՀ կա
ռավարության 25.03. 2021 թ. №390-Ն12 
որոշումը կազմում էր 190,552 դրամ։ Վե- 
րոնշյալ որոշմամբ միանգամից 67,9%-ով 
բարձրացվեց վերջիններիս աշխատավար- 
ձը՝ հասցնելով 325.584 ՀՀ դրամի։ Եվ դա 
այն դեպքում, երբ առնվազն 4 տարի բարձ- 
րագույն կրթություն ստացած ուսուցչի՝ 
մեկ դրույքի համար գործող նվազագույն 
աշխատավարձը 108.8 հազար դրամ է, 
իսկ ուսուցչին 50% հավելում ստանալու 
հնարավորություն տրվում է ատեստավո
րումից, այն էլ՝ առնվազն 90% արդյունք 
ապահովելուց հետո միայն։ Այս համա
տեքստում պետք է հաշվի առնել, որ 
տնտեսության մեջ բոլոր ռեսուրսները, 
ներառյալ՝ աշխատանքային, ուղղվում են 
այն ոլորտներ, որտեղ հատույցն ավելի 
մեծ է։ Ուստի պատահական չէ, որ ուսու
ցիչների թիվը գնալով կրճատվում է, տա
րեկան առկա են լինում շուրջ 70013 չհա- 
մալրվող թափուր հաստիքներ, և հատկա
պես բնագիտական առարկաների և ֆիզ
կուլտուրայի ուսուցիչների տեղերը չեն հա- 
մալրվում: Եթե միևնույն պետության ներ- 
ում հնարավոր է անհամեմատ ավելի քիչ 
պահանջներով առնվազն կրկնակի ավելի 
եկամուտ ապահովել, ապա աշխատան
քային ռեսուրսները, հաստատապես, չեն 
ուղղվելու դեպի բազմապիսի պահանջ- 
ներով և ցածր աշխատավարձով աչքի 
ընկնող մանկավարժության ոլորտ։ 

Մեր ուսումնասիրությունները ցույց են 
տալիս (գծապատկեր 2), որ շատ երկրնե
րում (այդ թվում՝ զարգացած) ուսուցչի աշ

10	 ՀՀ ԿԳՄՍ նախարարի 2020 թ.  հունիսի 19-ի՝ «Նախնական մասնագիտական (արհեստագործական) կրթության 
1032.01.4 «ոստիկանական գործ» մասնագիտության 1032.01.02.4 «պարեկ» որակավորման պետական կրթական 
չափորոշիչը հաստատելու մասին» N 14-Ն հրաման, https://www.irtek.am/views/act.aspx?aid=106878 

11	 ՀՀ կառավարության 2014 թ. հուլիսի 3-ի «Զինված ուժերում, ազգային անվտանգության մարմին¬նե-րում, 
Հայաստանի Հանրապետության կառավարությանն առընթեր Հայաստանի Հանրապետության ոստիկանությունում, 
քրեակատարողական և փրկարար ծառայություններում ծառայության առանձնահատկություններով պայմանավորված 
հավելումների տրամադրման դեպքերը, դրանց վճարման չափերը և կարգը սահմանելու մասին» N 712-Ն որոշում, 
https://www.arlis.am/documentview.aspx?docid=91579 

12	 ՀՀ կառավարության 2021 թ. մարտի 25-ի՝ «Հայաստանի Հանրապետության կառավարության 2014 թվականի հուլիսի 
3-ի N 712-ն որոշման մեջ լրացումներ և փոփոխություններ կատարելու մասին» N 390-Ն որոշում, https://www.arlis.am/
documentview.aspx?docid=151068 

13	 «Հայաստանի Հանրապետության կրթության մինչև 2030 թվականը զարգացման պետական ծրագիրը հաստատելու 
մասին» ՀՀ օրենքի նախագիծ, https://www.e-draft.am/projects/4013/about

Ուսուցչի՝ գնողունակության պարիտետով ճշգրտված տարեկան բազային 
աշխատավարձը և նվազագույն աշխատավարձի հետ դրա հարաբերակցությունը 
որոշ եվրոպական երկրներում, 2020-2021 թթ.14 

ԳԾԱՊԱՏԿԵՐ 2

խատավարձը ցածր է, բայց ոչ թե ցածր 
է այնքան, որ հավասար կամ ցածր լինի 
նվազագույն սպառողական զամբյուղից, 
այլ ցածր է այլ ոլորտների համեմատ 
(երկրների ընտրությունը պայմանավոր
ված է դրանց վերաբերյալ տվյալների հա
սանելիությամբ)։

Ինչպես կարելի է նկատել գծապատ
կեր 2-ից, եվրոպական երկրներում նույն
պես ուսուցչի տարեկան աշխատավարձը 
չափազանց տարբեր է ըստ երկրների.հա
մաձայն գնողունակության պարիտետի՝  
այն տատանվում է 7824-ից (Ալբանիա) 
մինչև 50357 եվրոյի (Գերմանիա) միջա

կայքում, առանց գնողունակության պատ
րիտեի ճշգրտման՝ տատանումն ավելի 
մեծ է՝ 4233-ից (Ալբանիա) մինչև 69076 
եվրո (Լյուքսեմբուրգ)։ Սակայն, բացի գնո
ղունակության պարիտետով ճշգրտումից, 
նպատակահարմար է նաև համեմատել, 
թե ուսուցչի աշխատավարձն ինչ հարա
բերակցության մեջ է գտնվում տվյալ երկ
րի նվազագույն աշխատավարձի հետ։ Վե- 
րոնշյալ երկրներից Լեհաստանն ու Սլո
վակիան ունեն ամենացածր հարաբերակ
ցությունը՝ 1.1-1.2, որը գրեթե հավասար  
է Հայաստանի ցուցանիշին՝ 1.152 (ըստ 
ԿԳՄՍ նախարարի 07.12.2022 թ. N79 հրա- 

14	 Կազմվել է՝ https://www.euronews.com/next/2022/12/10/teachers-pay-which-countries-pay-the-most-and-the-least-in-europe 
տվյալների հիման վրա։

15 	ՀՀ ԿԳՄՍ նախարարի դեկտեմբերի 2022 թ. 7-ի «Հանրակրթական ուսումնական հաստատությունների՝ պետական 
բյուջեի միջոցներից ֆինանսավորման գործակիցներն ու նորմատիվները հաստատելու մասին» N 79-Ն հրաման, 

	 https://www.arlis.am/DocumentView.aspx?DocID=171396

մանի15, որն ուժի մեջ է մտնելու 2023 թ. 
սեպտեմբերի 1-ին): Սակայն, Հայաստա- 
նում նվազագույն աշխատավարձը, սովո
րաբար, նվազագույն սպառողական զամ
բյուղից ցածր է եղել. 2022 թ. 3-րդ եռամ- 
սյակում ՀՀ-ում նվազագույն սպառողա- 
կան զամբյուղի արժեքը կազմել է 76,459 
ՀՀ դրամ, 2023 թ. բյուջեով սահմանված 
նվազագույն աշխատավարձը՝ 75,000 ՀՀ 
դրամ՝ գրեթե հավասար նվազագույն սպա 
ռողական զամբյուղի արժեքին։	

Հայաստանում նվազագույն սպառո- 
ղական զամբյուղը հաշվարկվում է՝ նվա- 
զագույն պարենային զամբյուղը  բազմա- 
պատկելով 1,85 գործակցով։ Երբ այս մե- 
թոդաբանությամբ ենք հաշվարկում, ապա 
անգամ Լեհաստանում ուսուցչի աշխա
տավարձը 4.8 անգամ գերազանցում է 
նվազագույն սպառողական զամբյուղի ար- 
ժեքը (գծապատկեր 3)։

Վերոնշյալ երկու գծապատկերներից 

կարելի է եզրակացնել, որ թեև ուսուցչի 
աշխատավարձը շատ երկրներում է ցածր, 
նվազագույն աշխատավարձի համեմա- 
տությամբ՝ նույնիսկ համադրելի ՀՀ-ի հետ 
(Լեհաստան, Սլովակիա, Ֆրանսիա, Հու
նաստան), սակայն նվազագույն սպառո
ղական զամբյուղի համեմատությամբ Հա- 
յաստանում ուսուցչի աշխատավարձն ան- 
համեմատ ցածր է, ինչն էլ ոլորտում սերըն- 
դափոխության սրացող խնդրի առաջաց- 
ման հիմնական պատճառներից է։ Այլ 
հավասար պայմաններում շատերը գուցե 
համաձայնեն աշխատել իրենց նախընտ
րելի մասնագիտությամբ՝ թեկուզև այլ 
ոլորտների համեմատ քիչ աշխատավարձ 
ստանալով, սակայն երբ արժանավայել 
կյանքի համար անհրաժեշտ նվազագույ
նը չի ապահովվում, ապա այս դեպքում 
համապատասխան համակարգ մուտք 
գործողների անհրաժեշտ թվաքանակը չի 
ապահովվում։

Ուսուցչի բազային աշխատավարձի և նվազագույն սպառողական զամբյուղի 
հարաբերակցությունը16 

ԳԾԱՊԱՏԿԵՐ 3

16	 Հաշվարկները կատարել է հեղինակը՝ նշված աղբյուրների տվյալների հիման վրա, https://www.euronews.com/
next/2022/12/10/teachers-pay-which-countries-pay-the-most-and-the-least-in-europe , https://eurydice.eacea.ec.europa.eu/
publications/teachers-and-school-heads-salaries-and-allowances-europe-20202021 , https://left.eu/content/uploads/2021/07/
Study-EN_020621.pdf

Եթե կառավարությունը մտահոգված 
է կրթական արդյունքներով, ապա պետք 
է գիտակցի, որ իր ուսուցիչների որակը 
հիմնարար նշանակություն ունի: Իսկ որ
պեսզի համակարգ մուտք գործեն բարձր 
կարողություններով  օժտվածները, պետք 
է նախ՝ բարձրացվի բազային աշխատա
վարձը, այնուհետև միայն կիրառվեն աշ
խատանքային փորձով և ատեստավոր- 
ման արդյունքներով պայմանավորված 
հավելումներ։ Ցածր բազային աշխատա
վարձը՝ ՀՀ-ի դեպքում նվազագույն աշ- 
խատավարձի 1,152 գործակցի կիրառումը, 
չի նպաստելու համակարգ որակյալ կադ
րերի մուտքին։ Անհատի տեսանկյունից՝ 
որքանո՞վ է նպատակահարմար առնվազն 
4 տարի սովորել, այդ ընթացքում ուսման 

վարձ վճարել, 4 տարի աշխատաշուկայից 
դուրս մնալ և հետո ստանալ աշխատա
վարձ, որը գրեթե հավասար է բարձրա
գույն կրթություն չպահանջող և առավել 
ցածր հաշվետվողականությամբ այլ հաս
տիքների, օրինակ՝ խանութի վաճառողի 
աշխատավարձին (նման աշխատավար
ձով կարելի է գործի անցնել դպրոցն ավար
տելուց անմիջապես հետո՝ առանց բարձ- 
րագույն կրթության նպատակով ժամա
նակային և դրամային ծախսումների)։

Մարդկային կապիտալի «պաշարը» բա- 
րելավելու հստակ ուղիներից մեկն ավելի 
բարձր որակի ուսուցիչների վրա ներ
դրումներ կատարելն է: Իսկ դրա համար 
անհրաժեշտ է նախ՝ բարձրացնել բազա
յին աշխատավարձը։

 ОБРАЗОВАНИЕ, ИННОВАЦИИ, ЗНАНИЯ
 ЗАРПЛАТА УЧИТЕЛЯ: ОТРАЖАЕТ ЛИ ОНА ВАЖНОСТЬ ТРУДА УЧИТЕЛЯ?

Заработная плата - лишь один из многих факторов, влияющих на мотивацию учителей, но 
это самый важный фактор в привлечении лучших кандидатов и удержании лучших учителей в 
системе. Низкие зарплаты затрудняют привлечение новых учителей и удержание уже работающих 
в системе. Кроме того, заработная плата учителя сильно коррелирует с успеваемостью учеников. 
В статье изучена заработная плата учителя в разных странах и ее соотношение с минимальной 
зарплатой и минимальной потребительской корзиной, проведены сравнения с РА. В отличие от 
многих других стран, где зарплата учителя невелика по сравнению с зарплатой в других отраслях, 
но все же позволяет вести достойную жизнь, в случае с Арменией эта проблема острее, поскольку 
она не только низкая по сравнению с зарплатами других отраслей, но и зарплата учителя очень 
часто не дает шанса на достойную жизнь. С этой целью предлагается поднять базовую заработную 
плату учителя для привлечения квалифицированных кадров, улучшения показанных учениками 
результатов - качества образования.

Ключевые слова: 	учитель, заработная плата, работа, качество, результать

Ruzanna TADEVOSYAN
Junior researcher at «Amberd» Research Center, ASUE

EDUCATION, INNOVATION, KNOWLEDGE
TEACHER'S SALARY: DOES IT REFLECT THE IMPORTANCE OF THE TEACHERS’ WORK?

Salary is only one of many factors that affect teachers’ motivation, but it is the most important 
factor in attracting the best candidates and keeping the best teachers in the system. Low salaries make 
it difficult to attract new teachers and retain those already in the profession. In addition, the teacher's 
salary is strongly correlated with the pupils’ performance. In the paper, the teacher's salary in different 
countries and its ratio with the minimum salary and the minimum expenditure basket were studied, 
and comparisons were made with the RA. Unlike many other countries, where the salary of a teacher 
is low compared to salaries of other sectors, but still allows living a decent life, in the case of Armenia, 
this problem is more acute to the extent that it is not only low compared to other sectors, but also very 
often the teacher's salary does not give a chance to live a decent life. Therefore, it is proposed to raise 
teachers' statutory salaries in order to attract more capable people, to improve pupils' performance.

Keywords: 	 teacher, salary, work, quality, performance

